
ЖОЛДАРЫ

Бекболатов А.К.

Қазіргі таңда шағын және орта кәсіпкерлікті дамыту мемлекеттік саясаттың
басым бағыттарының бірі болып табылады. Әрбір кәсіпкердің өз ісін бастау үшін
мемлекет тарапынан бірдей дәрежеде жәрдем алу мүмкіндігі бар. Ал, мемлекет
әрбір кәсіпкермен қарым-қатынас жасап, қолдау мақсатында тиісті салалық
құрылымдарын орнықтырады. Шағын және орта бизнесті несиелеуді
басқаруді қолдауда кешендік көзқарастың қажет-тілігі
ұзақмерзімдік тұрақтылықтың кепілі бола алады. Әрбір кәсіпкердің іс-әрекеті
мен жағдайы әр түрлі. Мемлекеттік қолдаудың бүгінгі күнге жүйесіз іс-
әрекеті шағын бизнес нысандарының жабылуын жылдамдатты.

Шағын кәсіпорындардың өмір сүру мерзімінің қысқа болуына әсер
етуші факторлар:

Қаржының жетіспеушілігі;
Ресурс қорының әлсіздігі;
Салық қысымдары;
Қылмыстық құрылымдардың қысымы;
Әкімшілік кедергілердің көптігі;
Заң құжаттарының жетілдірілмеуі, тұрақсыздығы және әрекет етпеуі;
Тауар өткізу нарығының таралуы;
Монополияның қысымы.
Шағын фирмалардың деңгейінің қаржылық нашарлауына халықтың

басым көпшілігінің кедейшілік жағдайға жетіп, төлем қабілетінің құлды-рауы
тікелей әсер етуде.

Шағын кәсіпкерлікті қолдаудың негізгі мақсаты – олардың әлеуметтік-
экономикалық қызметін тиімді атқаруына мүмкіндіктер жасап, өмір сүру
мерзімінің неғұрлым ұзаруына ықпал ету. Біздің пікірімізше, мемлекеттік
қолдаудың бағыттары бойынша бірнеше нақты шараларды іске асыру қажет.

Бірінші шара – шағын кәсіпкерліктің мүдделерін қорғайтын
салық реформасын жасау керек, атап айтқанда, біріншіден, экономиканың бұл
секторына мемлекет тарапынан таза фискальдық көзқарасты өзгерту; екіншіден,
тиімді инвестиция-лар тарту үшін салық жеңілдіктерін енгізу.

Кәсіпкерлерді мемлекет қылмыстық құрылымдардан қорғауы тиіс.
Сонымен қатар, кәсіпкерлер өздерінің қоғамдық ұйымдарын мемлекеттік,
аймақтық, жергілікті деңгейлерде құрып, өз-өздерін кәсіби жүйе арқылы қорғай
алатындай жағдай жасау керек. Құқық қорғау органдары мен кәсіпкерлердің
қоғамдық бірлестіктерінің арасындағы тығыз қарым-қатынасты жан-
жақты қолдап – қорғаған жөн.



Шағын кәсіпкерлікті құқықтық қолдауда қолданыстағы
заң құжаттары талаптарының сөзсіз орындалуын және олардың мазмұнының
ведомстволық ережелермен бұрмаланбауын қамтамасыз ету қажет.

Кәсіпкерлердің тауар өткізу нарығын кеңейту үшін мемлекет мұқтаж
өнімдерді шығаруға оларды тікелей қатыстыру керек. Мемлекет мұқтаж
өнімдерді шығаруға шағын кәсіпкерлік нысандары үшін міндетті түрдегі кіші
квота енгізу– тауар өткізунарығындағы шағын кәсіпорындардың тұрақтылығын
нығайта түседі.

Сондай-ақ мен импортқа квота енгізу де шағын фирмалардың «тынысын
кеңейте түспек».

Екінші шара – шағын кәсіпкерлікке қаржылық жәрдем беретін арнайы
қаржылық қорларды құру. Бұл қорлардың шағын кәсіпорындардың қаржылық
жағдайы мен «ірге тасына» қарай, тіпті, несие алуға кепілдік бере алатындығы
анық.

Үшінші шара – монополияға қарсы күрес, әділетті бәсекелестік орнату,
тұтынушылар құқығын қорғау, осыларды іс-жүзінде жетілдіру үшін республика
бойынша шағын кәсіпкерлікті қолдаудың жүйесін жасау.

Шағын кәсіпкерлікті экономиканың мықты буынына айналдыру үшін
оның қуатты инфрақұрылымдары ауадай қажет.

Шағынкәсіпкерлікті дамытудың құқықтықшарттарын жетілдіруде кәсіп-
керліктің құқын қорғау жөніндегі заңдарды түсіндіретін аймақтарда арнайы
семинарлар жүргізу, кәсіпкерлер арасында анкета жүргізу, фермерлер,
шағын және орта бизнес өкілдері, шаруашылық субъектілерінің
басшылары үшінеңбек туралы, монополияға қарсы заңдар
жөнінде түсініктемелер беруді ұйымдастыру қажет.

Шағын кәсіпкерлікті ақпараттармен және мамандармен қамтамасыз
ету үшін кәсіпкерлік негізін жастарға үйрету, ақпараттық-түсіндірме және
әдіснамалық көмек көрсету, шағын кәсіпкерлікті тіркеу, қаржыландыру және
салық салу курстарын бизнес-инкубаторларда ұйымдастыруда өз жалғасын
табуы керек.

Шағын кәсіпкерлікті қолдаудың инфрақұрылымын дамытуда өнер-кәсіпте,
саудада, құрылыста, көлік шаруашылығында, жалпы алғанда экономиканың
барлық секторларын жандандыру, халықтың қолөнері, туризмді дамыту
шараларын әзірлеу және жүзеге асыру маңызды орында болуы тиіс.

Жекелеген шағын кәсіпорындарға тікелей қолдау көрсету – арнайы
инфрақұрылымдардың көмегімен жүзеге асырылады. Атап айтқанда:

қаржылық институттар (шағын кәсіпкерлікті қолдау қорлары, арнайы
банктер, қаржы сақтандыру қорлары);

-лизинг компаниялары;
бизнес-инкубаторлар, технопарктер, кластерлер, өнеркәсіп компаниялары

және тағы басқалары;
шағын кәсіпкерлікті дамытудың агенттіктері мен орталықтары;
технологияларды тарату орталықтары;
ақпараттық қамтамасыз ету қызметтері;
оқу орталықтары;



бухгалтерлік, аудиторлық, жарнамалық, маркетингтік, көлік және басқа да
қызметтер көрсету жөніндегі арнайы фирмалар, мамандар таңдауға
жәрдемдесетін агенттіктер.

Қолдау жүйесінің ұйымдастырылуы мен жетілдірілуі-қолдау көрсетудің
нақты стратегиялық бағыттарын анықтаумен тығыз байланысты. Қолдау жүйесін
ұйымдастыруда мемлекеттік бақылау құрылымдары мен олардың қызметіне
бақылау жасаудың тәртібін белгілеп алудың маңызы ерекше. Жүйенің басым
бағыттарын ырғақты дамыту арқылы кең қанатты интерациялық өркендеуге қол
жеткізуге болады.

Шағын кәсіпкерлікті қолдау жүйесінің республикалық деңгейдегі
шағын кәсіпкерлікті қолдау құрылымдары құқықтық-нормативтік және
әдістемелік көмек көрсетіп қоймай, аймақтық, және жергілікті деңгейдегі қолдау
құрылымдарына тікелей қаржылар аудару арқылы да жәрдемдесуге тиіс.

Республикалық шағын кәсіпкерлікті дамыту шараларын жетіл-
діру үшін:салықтықесепқағидалары мен төлеу процедуралары, салық салу
базасын, салықтың түрлерін анықтауға қатысты салық заңдарына өзгерістерді
жылына бір реттен жиі емес мемлекеттік бюджетті қабылдауға байланысты
енгізуді шектеу және оны күнтізбелік жыл басына енгізу; қаржы операцияларын
қолма-қолсыз есеп айырысу жөніндегі барлық қаржы операцияларын жүргізуге
болатын салық ставкаларын азайту және соған сәйкес тиісті салықты төлеуді
жетілдіру; несие беру мерзімдерін ұзарту және аймақтық мәні зор шағын
өндірістік кәсіпорындар үшін пайыздық ставкаларды төмендету арқылы отандық
өндірістерді ынталандыру және сапасы төмен арзан қолды тауарларды тасып
әкелуге тосқауыл қою; шағын кәсіпкерлікті несиелендіру механизмдерін
жетілдіру үшін лизингтік несиелерді, венчурлық қаржыландыру, факторинг,
сонымен бірге, кепілдік қорларды құру және өзара несиелендіруді қалыптастыру
жолдарын ұсынамыз.

